
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ভাই বােন।




 ছােট ভাইটি তার ছােট্ট বােনটিকে বল্ল “দেখ বােন, আমাদের ত মা নাই বাবা নাই; সৎ মা আমাদের কত কষ্ট দেন, খেতে দেন না, কেবল মারেন, চল আমরা এখান থেকে চলে যাই।” এই বলে ভাই বােনের হাত ধরে,বাড়ী থেকে বেরিয়ে গেল। তখন বৃষ্টি পড়ছে। বৃষ্টিতে ভিজে ভিজে তারা কত পথ কত মাঠ পার হয়ে, শেষে সন্ধ্যার সময় এক বনের ভিতর এসে পড়ল। সমস্ত দিন না খেয়ে আর হেঁটে হেঁটে তাদের বড় ঘুম পেয়েছিল, তাই তারা একটা গাছের কোটরের ভিতর ঢুকে ঘুমিয়ে রইল।

 যখন তাদের ঘুম ভাঙ্গল তখন সকাল হয়ে গিয়েছে, রােদ উঠেছে। ভাইটি বল্ল “বােন, আমার বড্ড ক্ষিদে আর জল তেষ্টা পেয়েছে। চলত দেখি কোথাও ঝরণা আছে কি না।”

 এদিকে হয়েছে কি, তাদের যে সৎ মা, সেটা ছিল ডাইনী। সে জান্তে পেরেছে যে তার সৎ ছেলে মেয়েরা মরেনি। সে লুকিয়ে লুকিয়ে বনে এসে, বনের সকল ঝরণার জলকে যাদু করে দিয়েছে। জল খুঁজতে খুঁজতে দুই ভাই বােন এক ঝরণার ধারে এলাে। কিন্তু ভাইটি যেই জল খেতে যাবে অমনি বােনটি শুন্তে পেল, ঝরণা যেন কুল কুল করে বল্ছে “খেওনা, খেওনা! আমার জল যে খাবে সে বাঘ হয়ে

		 এই পাতা শেষ সম্পাদিত হয়েছে ১১:৩৯টার সময়, ৫ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

